
Unique Chillfresh Iceland ehf. fer þess á leit að Akureyrarbær samþykki byggingar- og framkvæmdaleyfi 

á grundvelli 44. greinar skipulagslaga, með vísan í stefnu um þéttingu byggðar samkvæmt Aðalskipulagi 

Akureyrarbæjar 2018-2030 og með eldri áform um frekari uppbyggingu (sbr. þinglýstan 

eignask iptasamning) til hliðsjónar.  

 Í 44. grein Skipulagslaga segir: 

„Þegar sótt er um byggingar- eða framkvæmdaleyfi fyrir framkvæmd sem er í samræmi við 

aðalsk ipulag en deiliskipulag liggur ekki fyrir getur sveitarstjórn eða sá aðili sem heimild 

hefur til fullnaðarafgreiðslu mála, sbr. 6. gr., ákveðið að veita megi leyfi án 

deilisk ipulagsgerðar ef framkvæmdin er í samræmi við landnotkun, byggðamynstur og 

þéttleika byggðar.“ 

Tillaga okkar um breytingar á Móasíðu 1 er í tveimur liðum. Annars vegar er lagt til að breyta eldri 

leikskóla í íbúðir og hins vegar snýr hún að frekari uppbyggingu á þeirri stóru lóð sem Móasíða 1 tilheyrir. 

Ekkert deiliskipulag er til fyrir svæðið, en til eru eldri teikningar af frekar uppbyggingu á lóðinni og eru 

þær hluti af þinglýstum eignaskiptasamningi.  

Lóðin við Móasíðu 1 er stór, um 3.500 fermetrar, en eingöngu hafa þar verið byggðir 841 fermetri. Sá 

liður tillögunnar sem snýr að auknu byggingamagni gerir ráð fyrir að tveggja hæða hús, samtals að 

hámarki 750 fermetrar, verði reist á lóðinni.  

Samkvæmt tillögu okkar verður nýtingarhlutfall lóðarinnar á pari við aðrar lóðir í hverfinu, enda er lóðin 

vannýtt eins og sakir standa. 

Nýtt hús skal vera jafnhátt eða lægra en önnur hús í hverfinu og verður útsýni úr nýju húsi því 

sambærilegt öðrum húsum í hverfinu (sbr. hús við Múlasíðu 14-18, núverandi hús við Móasíðu 1 og eldri 

teikningar).  

 

Staðsetning og afstaða nýbyggingar við Móasíðu 1 var sérstaklega valin með það í huga að hafa 

minnstu mögulegu áhrif á nágranna og fella hana sem best að eldri hugmyndum um frekari 

uppbyggingu. Að sama skapi er öll umferð íbúa um bílastæði og svalagang að íbúðum stýrt frá görðum 

nágranna. Þannig er lögð áhersla á að samræmi notkunarsvæða, grænt svæði íbúða, snúi að görðum 

nágranna og bílastæði að umferðagötu. 

Ekki er gert ráð fyrir að umferðarþungi aukist, enda er umferð til og frá þjónustu, líkt og leikskóla sem 

telur 53 nemendur1 auk starfsólks, umtalsvert meiri en þeirra 16 íbúða sem fyrirhugað er að bæta við.  

Samkvæmt gildandi Aðalskipulagi Akureyrarbæjar 2018-2030 er lóðin að Móasíðu 1 skilgreind sem 

„Íbúðabyggð“2. Áður var starfræktur leikskóli í 2/3 hluta hússins sem stendur við Móasíðu 1. Starfsemi 

leiksólans var hætt 30.06.2016 og hefur sá hluti hússins staðið auður síðan með tilheyrandi skorti á 

viðhaldi og umönnun. Eigendur þeirra íbúða á Móasíðu 1 eru óánægðir með núverandi fyrirkomulag, 

enda hefur gengið illa að selja eignir við Móasíðu 1. Það hefur haft í för með sér kostnað, óþægindi og 

óvissu fyrir eigendur þessara eigna.  

Landsskipulag Skipulagsstofnunar 2016-2026 tekur fram: 

“Stuðlað verði að fjölbreyttum húsnæðiskostum, svo sem hvað varðar húsagerðir og 

stærðir. Tryggt verði fjölbreytt og sveigjanlegt húsnæði sem stuðli að félagslegri fjölbreytni 

og í því samhengi verði hugað sérstaklega að framboði á húsnæði fyrir alla tekjuhópa.“3 

Síðuhverfi er að mestum hluta byggt rað- og parhúsum. Tillaga okkar gerir ráð fyrir smáum eignum (50-

70 fermetrar). Framboð húsnæðis í hverfinu og félagslegur fjölbreytileiki mun því aukast og framboð á 

húsnæði fyrir alla tekjuhópa sömuleiðis.   

Í Aðalskipulagi Akureyrarbæjar kemur fram4: 

„Aðalsk ipulagið stuðlar að hagkvæmri uppbyggingu bæjarfélagsins, skynsamlegri og 

hagkvæmri nýtingu lands og landgæða.“  

... 

Í aðalsk ipulaginu er áfram lögð áhersla á eflingu og uppbyggingu miðbæjarins svo og 

þéttingu íbúðarbyggðar með það að markmiði að bæta bæjarmynd og búsetuumhverfi 

og gefa kost á fjölbreyttum búsetukostum í vönduðu, fjölbreyttu og lifandi umhverfi. 

... 

Ókostur við þróun íbúðarhverfa til suðurs er að þau svæði eru fjærst atvinnusvæðum í 

miðbæ og í norðurhluta bæjarins. Betri kostur er að nýta hverfi í norðurhluta bæjarins, 

og besti kosturinn er þétting byggðar, sem nýtir best þá grunngerð sem fyrir er og stuðlar 

að styttri vegalengdum milli íbúða annars vegar og atvinnu og þjónustu hins vegar. Sú leið 

sem valin er er að takmarka uppbyggingu íbúðarhverfa til suðurs, en beina þróun á 

þéttingarsvæði og til norðurs.“ 

___________________________________________________________________________ 

1 Leikskólar á Akureyri: https://www.akureyri.is/static/files/skoladeild/takkar/leikskolabaeklingur-2015.pdf - Sótt 

07.06.2018 

2Aðalskipulag Akureyrarbæjar https://www.akureyri.is/static/files/Skipulagsdeild/Adalskipulagid/ASK2018-

2013/Samthykkt_skipulagsgogn/adalskipulag-akureyrar-2018-2030-thettbylisuppdrattur-akureyri.pdf - Sótt 05.06.2018 

3 http://www.skipulag.is/landsskipulag/stefnan/busetumynstur-og-dreifing-byggdar/#markmid3.2 – Sótt: 05.06.2018 

4 Aðalskipulag Akureyrarbæjar https://www.akureyri.is/static/files/Skipulagsdeild/Adalskipulagid/ASK2018-

2013/Samthykkt_skipulagsgogn/adalskipulag-akureyrar-2018-2030-thettbylisuppdrattur-akureyri.pdf - Sótt 05.06.2018 

https://www.akureyri.is/static/files/skoladeild/takkar/leikskolabaeklingur-2015.pdf
https://www.akureyri.is/static/files/Skipulagsdeild/Adalskipulagid/ASK2018-2013/Samthykkt_skipulagsgogn/adalskipulag-akureyrar-2018-2030-thettbylisuppdrattur-akureyri.pdf
https://www.akureyri.is/static/files/Skipulagsdeild/Adalskipulagid/ASK2018-2013/Samthykkt_skipulagsgogn/adalskipulag-akureyrar-2018-2030-thettbylisuppdrattur-akureyri.pdf
http://www.skipulag.is/landsskipulag/stefnan/busetumynstur-og-dreifing-byggdar/#markmid3.2
https://www.akureyri.is/static/files/Skipulagsdeild/Adalskipulagid/ASK2018-2013/Samthykkt_skipulagsgogn/adalskipulag-akureyrar-2018-2030-thettbylisuppdrattur-akureyri.pdf
https://www.akureyri.is/static/files/Skipulagsdeild/Adalskipulagid/ASK2018-2013/Samthykkt_skipulagsgogn/adalskipulag-akureyrar-2018-2030-thettbylisuppdrattur-akureyri.pdf

Síðuhverfi, hverfi nr. ÍB21, er í Aðalskipulagi 2018-2030 skilgreint svohljóðandi: 

Nr. Heiti Svæði Stærð ha Lýsing og sérákvæði reita 

ÍB21 Síðuhverfi Síðuhverfi 64,7 Blönduð íbúðarbyggð og þéttingarsvæði. 

Deiliskipulagt að hluta. Þétting áformuð, 20 

íbúðir í raðhúsum. 

 

Það verður því ekki annað séð en að tillaga okkar um breytingar og aukið byggingarmagn falli fyllilega 

að áformum bæjarins um þróun byggðar og nýtingu lands. Einnig samrýmist tillagan vel að 44. grein 

Skipulagslaga um landnotkun, byggðamynstur og þéttleika byggðar.  

Að lokum má leiða að því líkum að án frekari uppbyggingar á lóð Móasíðu 1 mun það húsnæði sem fyrir 

er liggja undir frekari skemmdum, með tilheyrandi kostnaði og erfiðleikum fyrir eigendur íbúða í því húsi.  

Með tillögu okkar um breytingar og aukið byggingamagn á lóð Móasíðu 1 viljum við styðja við þá stefnu 

sem Akureyrarbær hefur markað í þéttingu og blöndun byggðar. Við teljum að tillagan muni hafa jákvæð 

áhrif á virði eigna í hverfinu enda sé engum hagur af vanhirtu húsi og stórri vannýttri lóð.  

Við förum því þess á leit að tillagan verði samþykkt og bygginga- og framkæmdaleyfi veitt.  

